臺灣民間文學欣賞
盧廣誠

一、什麼是文學？

    以語言、文字為工具，用來反映人生、描寫情感、寄託希望、歌頌英雄、諷刺他人的藝術作品，都可以稱為文學。
二、什麼是臺灣文學？

    在台灣這塊土地上創作，描寫臺灣的人、地、物的文學作品就是台灣文學。

三、什麼是臺灣民間文學？
    在台灣這塊土地上有各種不同的語言，每一種臺灣島上的語言所創作成的文學作品，都是臺灣文學。在文字制訂之前，用口語流傳在民間的文學作品稱為民間文學，也稱為口傳文學。臺灣的原住民、客家人、閩南人都有自己的民間文學，今天的重點是以閩南語創作的臺灣民間文學作品。這類作品沒有確定作者，通常是集體創作，一代一代在民間流傳的文學作品。
3. 1. 神話
       民間流傳的神話故事很多，像是跟鄭成功有關的鶯歌石、劍潭等的故事，都屬於神話。

3. 2. 故事
   臺灣的民間故事也不少，像是：虎姑婆、蛇郎君、鴨母王、林投姊、邱罔舍、白賊七、廖添丁、狗的後腿、鹿角還狗哥、黑熊的胸毛都是。

3. 3. 傳說
   各地民間信仰有很多傳說，例如：孝子釘，石頭公、大樹公等等。
3. 4. 歌謠

   民間的各種歌謠，如早期的「褒歌」：
「五月十三鬧熱擺，吩咐娘仔你著來，來到君厝的所在，車錢所費君來開。」
「兩枝甘蔗平平長，毋知佗一枝較有湯，兩個君仔平好耍，毋知佗一个較久長。」

「這爿看過彼爿溪，看著阿君仔穿皮鞋，想欲倩轎予君坐，毋甘予君你蹽溪。」
「這爿看過彼爿天，我娘有厝無砛簷，往過食糜免攑箸，阿君你來才賰錢。」

「阿娘生媠好體格，目睭重巡面肉白，我著行倚共看詳細，假影問路佮討茶。」

「為娘掛吊感風嗽，就叫先生開藥頭，若有貼心踏跤到，先生免叫藥免包。」

再如民間說唱：
「這馬驚人起來煮早頓，衫褲款好就出門，這回是欲去真遠，決心離開臭水庄。我真無愛蹛草地，欲去台北彼个大市街，等我若是出頭，踏著彼个機會，才共老爸仔伊通批。哈哈！毋通予人知影，嘿嘿！緊走！緊走！」
還有童謠：

「一鼠賊仔名，二牛駛犁兄，三虎（peh）山坪，四兔遊東京，五龍皇帝命，六蛇予人驚，七馬走兵營，八羊食草嶺，九猴足百樹頭，十雞啼三聲，十一狗顧門埕，十二豬是菜刀命。」

「人插花，伊插草。人抱嬰，伊抱狗。人未嫁， 伊先走。人坐轎，伊坐畚斗。人睏紅眠床，伊睏屎礐仔口。」

「羞羞羞，捾籃仔抾鰗鰡。攏總抾幾尾，攏總抾兩尾。一尾煮來食，一尾糊目睭。」

「一年仔悾悾，二年仔孫悟空，三年的吐劍光，四年的愛膨風，五年的上帝公，六年的閻羅王。」

「火金蛄，來食茶，茶燒燒，食弓蕉。弓蕉冷冷，食龍眼。龍眼滑滑，換來食林菝。林菝全全子，食一下落喙齒。」
「樹頂一隻猴，樹跤一隻狗，猴跋落來磅著狗，猴走狗也走，毋知是猴驚狗，抑是狗驚猴。」

3. 5. 俗諺

   「春天後母面。」

   「大人（peh）起，囡仔佔椅。」

   「食魚食肉，嘛著菜佮。」

   「學好三年，學歹三對時。」

   「睏破三領蓆，心肝掠袂著。」

   「會生得囝身，袂生得囝心。」

   「人情世事陪到到，無鼎佮無灶。」

    「三日無餾（peh）上樹。」

   「七坐八爬九發牙。」

   「一樣米飼百樣人。」

   「千金買厝，萬金買厝邊。」

   「倖豬夯灶，倖囝不孝。」

   「猛虎難敵猴群。」

   「親像鳥仔放出籠。」

   「烏鴉笑烏豬。」

   「細漢偷挽匏，大漢偷牽牛。」

   「食魚食肉，也著菜佮。」

   「目睭花花，匏仔看做菜瓜；目睭霧霧，菝仔看做蓮霧；目睭濁濁，龍眼看做葡萄。」

   「雙跤徛齊齊，狗齒換金牙。」

   「掃厝掃壁角，洗面洗耳空。」

   「頭興興，尾冷冷。」

   「囡仔人有耳無喙。」
   「西北雨落袂過田岸。」

   「家己做醫生，尻川爛一爿。」

   「有狀元學生，無狀元先生。」

   「做戲的欲煞，看戲的毋煞。」

   「敢開飯店，毋驚人大食。」

   「食人一口，還人一斗。」

   「趁錢有數，性命愛顧。」

   「大狗盤牆，細狗看樣。」

   「借刀徛磨，借牛貪拖。」
 3. 6. 歇後語
   「保護三藏去取經──著猴。」

   「鴨仔過溪──無聊。」

   「孫子佮阿媽睏──鎮公所。」

   「澎湖菜瓜──雜念。」

   「三好加一好──死好。」

   「阿媽生查某囝──生菇。」
   「閻羅王變魔術──騙鬼。」

   「保險公司畏了錢──驚死人。」

   「大兄徛樓頂──高高在上。」

   「外省人食檸檬──酸。」

   「一空掠雙隻──好空。」

   「十角──一箍散散。」

   「五枝指頭仔──三長兩短。」

   「火燒豬頭──面熟。」

   「四兩雞仔半斤頭──大頭家。」

   「貓（peh）樹──毋成猴。」

   「胡蠅戴龍眼殻──崁頭崁面。」

   「甘蔗規枝嚙──無站節。」

   「苦瓜燖鰱魚──可憐。」

   「囡仔跋倒──馬馬虎虎。」

   「先生節脈──罔講。」

   「先生娘寫的──細膩。」

   「阿公的代誌家己做──公事公辦。」

   「阿公娶某──家婆。」

   「歹看面的──民雄。」

   「新娘無洗身軀──甲仙。」

   「一間貨賣了了──通宵。」

   「大兄拍小弟──高雄。」

   「阿兄無頭路──鶯歌。」
3. 7. 謎語
   「四角兩面，六齒七面。」
   「有聲無影，有氣味無鹹汫。」

   「兩姊妹仔，平懸平大，一个佇內，一个佇外。」

   「烏面賊，埋袂密，拍袂死。」
   「點心，擲挕捒。」

   「天頂一塊碗，雨來貯袂滿。」

   「天頂人挲圓，無挲嘛會圓，無摻糖嘛會甜。」

   「有翼飛袂起，無跤走千里。」

   「青布包白布，白布包柴梳，柴梳包蝦米，蝦米包酸醋。」

   「一枝竹仔直溜溜，尾仔一把鬚，神魂綴人去，骨頭無人收。」

       「頂開花，下結子，大人囡仔愛食甲欲死。」

       「一陣鴨仔白蒼蒼，兩枝竹仔趕入空。」

       「九橫六直，孔子公想三日。」

       「死袂臭，大不孝。」

       「熱天下晡天烏烏。」

       「一尾親像蟲，見食攏是人，沿路食，沿路放。」

       「頂石硩下石，會生根，袂發葉。」

       「山頂一抱秧，無水無汁家己長。」

       「兩支矸仔貯烏棗，日時開，暝時鎖。」

       「溪口一抱草，囡仔揹袂贏，老人偝咧走。」

       「兔。」

       「一加一加一點，二加二毋是四。」

       「籃球比賽。」

       「頭光尾鬚，徛壁拖塗。」

       「出門一蕊花，入門一條瓜。」

       「四跤閣四角，有面無頭殻。」 
3. 8. 笑話
     記持無好的人、迷魂藥、包你袂退色、閣食無偌久、空中小姐、護士小姐、阿伯，你叫啥、蹛遮貴真濟。

3. 9. 講好話

     新娘雙跤攑予懸，生做大方好五官；新郎種子落予滿，傳子傳孫中狀元。
　　 新娘過爐毋免驚，跤步慢慢到大廳；天賜福祿富貴命，拜堂完婚乾坤定。

　　 一拜天地成夫妻，兩人結髮囝孫濟；翁某良緣天賜配，感情永遠無問題。

　　 二拜高堂敬祖先，男女做陣是天緣；翁某和合永不變，妻賢夫貴萬萬年。

　　 夫妻對拜徛正正，向望入門家官疼；良時吉日來合婚，一夜夫妻百年恩。

　　 囝婿生做好人才，翁生某旦是應該；新娘是媠毋是䆀，逐家欲看綴我來。

　　 新娘捀茶手正正，踏出房間蓮步行；一杯好茶來相請，致蔭翁婿早出名。
　　 茶甌深深，茶盤金金，新娘新郎若毋相唚，這杯茶毋共你啉。

　　 來食新娘一杯茶，予恁兩年生三个；一个佇咧手裡抱，兩个予伊塗跤趖。

　　 新娘生媠看現現，夫妻一對好姻緣；食茶恭賀四句聯，添丁發財萬萬年。

     新娘暗暗暢，囝婿是將相；若是考文武，定規一筆中。
　　 新娘真古意，鬧久會受氣；逐家冗早走，通予變把戲。

　　 逐家趕緊行，予去輸贏；著愛緊拍拚，明年做阿娘。

　　 喙瀾收離離，明年招小弟；喙瀾收焦焦，明年生𡳞脬。
四、口傳文學過渡到書面文學
歌仔冊：

胡蠅蠓仔大戰歌
無論啥貨有性地，胡蠅蠓仔起冤家，為著生活的關係，才會抾冤事大个。

胡蠅欲去咬臭肉，飛去經著蠓仔跤，蠓仔欲佮伊相拍，胡蠅佮伊大交加。

胡蠅靠伊大箍把，毋驚蠓仔伊一个，蠓仔想著足怨慼，起來欲佮伊冤家。

胡蠅目睭展大蕊，毋驚蠓仔歕雞胿，無聽你咧放狗屁，敢驚蠓仔人大堆。

蠓仔飛起一直走，一睏飛去到（in）兜，去喝蠓黨齊齊到，欲掠胡蠅來夾頭。

蠓仔規陣飛來到，胡蠅雙手舞拳頭，拍死蠓仔哼哼吼，煞共擲落塗跤兜。

